К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса Веськӧдлан котырлӧн
ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис: 
1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти (водзӧ – Вежсьӧмъяс).
2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти, тайӧ пунктса мӧд абзацын индӧм положениеяс кындзи.
Вежсьӧмъяслӧн 2 пунктса положениеяс вынсялӧны 2021 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр




Г. Рубцова
Сыктывкар
2020 вося ода-кора тӧлысь 25 лун
256 № 
Коми Республикаса Веськӧдлан котырлӧн
2020 во ода-кора тӧлысь 25 лунся 256 №-а шуӧм дорӧ
СОДТӦД
Коми Республикаса Веськӧдлан котырлӧн
ӧткымын шуӧмӧ пыртӧм
ВЕЖСЬӦМЪЯС
1. «Дінмуса семейнӧй капитал вылӧ сертификат форма, дінмуса семейнӧй капитал вылӧ сертификат сетӧм йылысь шыӧдчӧм сетан да дінмуса семейнӧй капитал вылӧ сертификат (сылысь дубликат) сетан правилӧяс йылысь» Коми Республикаса Веськӧдлан котырлӧн 2011 во сора тӧлысь 4 лунся 296 №-а шуӧмын (водзӧ – шуӧм):
Дінмуса семейнӧй капитал вылӧ сертификат сетӧм йылысь шыӧдчӧм сетан да дінмуса семейнӧй капитал вылӧ сертификат (сылысь дубликат) сетан правилӧясын, мый вынсьӧдӧма шуӧмӧн (2 №-а содтӧд):
1) 3 пунктса медводдза – нёльӧд абзацъяс гижны тадзи:
«3. Сертификат босьтӧм могысь морт, кодлӧн эм социальнӧй отсӧг сетан содтӧд мераяс вылӧ инӧд (водзӧ – шыӧдчысь), социальнӧй отсӧг сетан содтӧд мераяс вылӧ инӧд артмӧм бӧрын кӧть кутшӧм кадӧ сетӧ сертификат сетӧм йылысь шыӧдчӧмсӧ Коми Республикаса удж, уджӧн могмӧдан да социальнӧя доръян министерстволӧн инӧда актӧн вынсьӧдӧм форма серти (водзӧ – шыӧдчӧм) тайӧ Правилӧяслӧн 4 да 41 пунктъясын индӧм документъяс пуктӧмӧн (сэк, кор тайӧ Правилӧяслӧн 41 пунктын индӧм документъяссӧ сетӧма шыӧдчысьлӧн кӧсйӧм серти):
1) Коми Республикаса канму учреждениеӧ – олысьясӧс социальнӧя доръян юкӧнын канму услугаяс сетан шӧринӧ (водзӧ – канму услугаяс сетан шӧрин) веськыда ачыс оланін либӧ овланін серти либӧ Коми Республика мутасын меститчысь канму да муниципальнӧй услугаяс сетан уна мога шӧринӧ;
2) канму услугаяс сетан шӧринӧ пошта пыр мӧдӧдӧмӧн;
3) электроннӧй документъясӧн, кутшӧмъясӧс эскӧдӧма электроннӧй кырымпасӧн, ӧтув вӧдитчан юӧртан да коммуникационнӧй везъясӧн вӧдитчӧмӧн, сы лыдын «Ӧтуввез» юӧртан да телекоммуникационнӧй везйӧн, тшӧтш Канму да муниципальнӧй услугаяс (уджъяс) ӧтувъя портал пыр.»;
2) 4 пунктын:
а) 5 пунктулӧ «водзынджык чужӧм кагаӧс (челядьӧс) пи (ныв) пыдди индӧм йылысь ёрдлӧн решение (пи (ныв) пыдди босьтӧм йылысь эскӧдангижӧдъяс)» кывъяс бӧрын содтыны «– сэк, кор социальнӧй отсӧг сетан содтӧд мераяс вылӧ инӧд артмӧ коймӧд либӧ сы бӧрын чужысь кага чужӧмкӧд йитӧдын;» кывъяс;
б) 7 пунктулын «2 статьяса 3 юкӧнын» кывъяс вежны «2 статьяса 3 да 31 юкӧнъясын» кывъясӧн;
в) содтыны татшӧм сюрӧса 81 пунктув:
«81) документ, мый эскӧдӧ судимосьт киритӧм либӧ бырӧдӧм, – сэк, кор мыждылӧма аслас кагалы (челядьлы) мыжсӧ тӧдӧмӧн вӧчӧмысь, мый пырӧ мортлы паныд мыж вӧчӧмъяс лыдӧ, киритӧма либӧ бырӧдӧма кӧ судимосьтсӧ федеральнӧй оланпастэчасӧн урчитӧм пӧрадокын;»;
3) 41 пунктса 1 пунктув гижны тадзи:
«1) тӧдмӧгъяс, кутшӧмъяс эскӧдӧны торъя (быд мортлы) учёт нуӧдан системаын пасйӧмсӧ;»;
4) 7 пункт киритны;
5) 8 пунктса 2 пунктувлӧн мӧд да коймӧд абзацъясын «да (либӧ) Коми Республикаса канму да муниципальнӧй услугаяслӧн (уджъяслӧн) портал пыр» кывъяс киритны;
6) 10 пунктса 5 пунктулын «сэк, кор шыӧдчысь ыстіс найӧс канму услугаяс сетан шӧринӧ пошта пыр» кывъяс киритны;
7) 16 пунктын:
а) 2 пунктулын «пошта пыр ыстӧмӧн».» кывъяс вежны «пошта пыр ыстӧмӧн»;» кывъясӧн;
б) содтыны татшӧм сюрӧса 3 пунктув:
«3) ыстӧ сертификатсӧ канму да муниципальнӧй услугаяс сетан уна мога шӧринӧ шыӧдчысьлы водзӧ сетӧм вылӧ – сэк, кор шыӧдчысь индіс шыӧдчӧмын бӧртас босьтанногсӧ «канму да муниципальнӧй услугаяс сетан уна мога шӧрин пыр».»;
8) Правилӧяс дорӧ 1 содтӧд киритны;
9) Правилӧяс дорӧ  2 да 7 содтӧдъясын «СНИЛС» кыв вежны «Тӧдмӧгъяс, кутшӧмъяс эскӧдӧны торъя (быд мортлы) учёт нуӧдан системаын пасйӧмсӧ» кывъясӧн;
10) Правилӧяс дорӧ 3, 4, 8 содтӧдъясын «Торъя лицевӧй тшӧтлӧн страхӧвӧй номер (СНИЛС)» кывъяс вежны «Тӧдмӧгъяс, кутшӧмъяс эскӧдӧны торъя (быд мортлы) учёт нуӧдан системаын пасйӧмсӧ» кывъясӧн;
11) Правилӧяс дорӧ 5 содтӧд гижны тайӧ вежсьӧмъяс дорӧ содтӧд серти;
12) Правилӧяс дорӧ 6 содтӧдын «торъя лицевӧй тшӧтлӧн страхӧвӧй номер (СНИЛС)» кывъяс вежны «тӧдмӧгъяс, кутшӧмъяс эскӧдӧны торъя (быд мортлы) учёт нуӧдан системаын пасйӧмсӧ» кывъясӧн.
2. «Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2017 во моз тӧлысь 7 лунся 423 №-а шуӧмын:
шуӧм дорӧ содтӧдын 1 пунктса 2 пунктувлысь «б» пунктув гижны тадзи:
«б) содтыны татшӧм сюрӧса 4 – 8 пунктувъяс:
«4) кага чужӧм йылысь эскӧдангижӧд, кодлӧн чужӧмкӧд йитӧдын артмис социальнӧй отсӧг сетан содтӧд мераяс босьтӧм вылӧ инӧд;
5) водзынджык кага (челядь) чужӧм йылысь эскӧдангижӧд – сэк, кор социальнӧй отсӧг сетан содтӧд мераяс вылӧ инӧдыс артмис коймӧд либӧ сы бӧрын кага чужӧмкӧд йитӧдын;
6) водзынджык кага (челядь) кувсьӧм йылысь эскӧдангижӧд – сэк, кор водзынджык кага (челядь) кувсьӧма (кувсьӧмаӧсь) да социальнӧй отсӧг сетан содтӧд мераяс вылӧ инӧдыс артмис коймӧд либӧ сы бӧрын кага чужӧмкӧд йитӧдын;
7) мам, коді чужтіс челядьӧс, кувсьӧм йылысь эскӧдангижӧд – «Коми Республика мутасын челядя семьяяслы социальнӧй отсӧг сетан содтӧд мераяс йылысь» Коми Республикаса Оланпаслӧн 2 статьяса 3 юкӧнын индӧм йӧзлы;
8) бать-мам либӧ ӧтка бать (мам) кувсьӧм йылысь эскӧдангижӧд – «Коми Республика мутасын челядя семьяяслы социальнӧй отсӧг сетан содтӧд мераяс йылысь» Коми Республикаса Оланпаслӧн 2 статьяса 4, 5 юкӧнъясын индӧм йӧзлы;». 
Коми Республикаса Веськӧдлан котырлӧн
ӧткымын шуӧмӧ 
пыртӧм вежсьӧмъяс дорӧ
СОДТӦД 
«Дінмуса семейнӧй
капитал вылӧ сертификат
сетӧм йылысь
шыӧдчӧм сетан
да дінмуса семейнӧй
капитал вылӧ
сертификат
(сылысь дубликат)
сетан правилӧяс дорӧ
5 СОДТӦД
(форма)
Коми Республикаса канму учреждение -
«__________________________________________
                                        (карлӧн, районлӧн ним)
олысьясӧс социальнӧя доръян юкӧнын
канму услугаяс сетан шӧрин»
Дінмуса семейнӧй капитал вылӧ
сертификат сетӧм йылысь
________________-ся




        _________________ №-а
УВЕДОМЛЕНИЕ
Пыдди пуктана ________________________________________________
_________________________________________________________________
(ов, ним, вич)
(тӧдмӧгъяс, кутшӧмъяс эскӧдӧны торъя (быд мортлы) учёт нуӧдан системаын пасйӧмсӧ ___________________________________),
_________________________________________________________________
(канму услугаяс сетан шӧринлӧн ним)
«Коми Республика мутасын челядя семьяяслы содтӧд социальнӧй отсӧг сетан мераяс йылысь» 2011 во косму тӧлысь 29 лунся 45-РЗ №-а Коми Республикаса Оланпас серти дінмуса семейнӧй капитал вылӧ сертификат босьтӧм йылысь Тіянлысь шыӧдчӧмнытӧ да сы дорӧ содтӧм документъяссӧ лои видлалӧма.
Став сетӧм документсӧ видлалӧм бӧрын лои примитӧма дінмуса семейнӧй капитал вылӧ сертификат Тіянлы сетӧм йылысь 20____ во _________________ «_____» лунся __________ №-а помшуӧм.
Дінмуса семейнӧй капитал вылӧ сертификатсӧ шыӧдчӧмын Тіянӧн индӧм босьтанног серти:
· дінмуса семейнӧй капитал вылӧ сертификат босьтӧм могысь 20____ вося _____________ «_____» лунӧ ____ Тіянлы колӧ локны 
_________________________________________________________-ӧ;
 (канму услугаяс сетан шӧринлӧн ним)
· дінмуса семейнӧй капитал вылӧ сертификатсӧ ыстӧма пошта пыр Тіян оланін инпас серти, кутшӧмӧс индӧма дінмуса семейнӧй капитал вылӧ сертификат сетӧм йылысь шыӧдчӧмын;
· дінмуса семейнӧй капитал вылӧ сертификатсӧ ыстӧма канму да муниципальнӧй услугаяс сетан уна мога шӧринӧ. 
______________________________________
                                                               О.Н.В., канму услугаяс сетан шӧринса






   директорлӧн кырымпас
                                                        П.М.                                                                ».
Лыткин 
Пас лыд 4135 
